
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Իրավական ակտի նպատակը

	 Սույն նախագծի ընդունման նպատակն է ապահովել ՀՀ 2026 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Պետական նշանակության ավտոճանապարհների միջին նորոգում» միջոցառման կատարումը։
	2. Կարգավորման հարաբերությունների ներկա վիճակը և առկա խնդիրները

[bookmark: _Hlk225956304]Ի կատարումն ՀՀ վարչապետի 02.04.2026թ. թիվ 02/02.39/10730-2026 հանձնարարականի, անհրաժեշտություն է առաջացել հրատապության կարգով իրականացնել Մ-5 Երևան – Արմավիր - ՀՀ սահման (Ծովակալ Իսակովի պողոտա) միջպետական նշանակության ավտոճանապարհի կմ 1+334 – կմ 7+041 հատվածի (աջ և ձախ գոտիներ)՝ (այսուհետ՝ Ճանապարհ) նորոգման աշխատանքներ՝ Երևանում 2026 թվականի մայիսի 4-ից 5-ը անցկացվող Եվրոպական քաղաքական համայնքի 8-րդ գագաթնաժողովի պատշաճ կազմակերպման նպատակով: 
	Նախատեսվում է վերոնշյալ ճանապարհի միջին նորոգման աշխատանքները ձեռք բերել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա հրատապ մեկ անձից գնման ընթացակարգով, որի վերաբերյալ առկա է ՀՀ կառավարության 2017 թվական մայիսի 04-ի N 526-Ն որոշման N 1 Հավելվածի 21-րդ կետի 1-ին ենթակետի «դ» պարբերության համաձայն՝ ՀՀ տարածքային կառավարման և ենթակառուցվածքների նախարարի համաձայնությունը:
«Ճանապարհային դեպարտամենտ» հիմնադրամի միջին նորոգման բաժնի կողմից կազմված թերությունների ակտին համապատասխան՝ աշխատանքների ծավալաթերթ-նախահաշվով նախատեսված աշխատանքների նախահաշվային արժեքը կազմում է 1,118,025.2 հազար  դրամ (ներառյալ՝ ԱԱՀ-ն):
Միջին նորոգման ենթակա ճանապարհի երկարությունը կազմում է 11․4 կմ։
Ճանապարհի ֆինանսավորման համար նախագծով առաջարկվում է ՀՀ 2026 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Պետական նշանակության ավտոճանապարհների միջին նորոգում» միջոցառման համար Կառավարության ներքո հաստատված միջոցներից  1,118,025.2 հազար դրամը հատկացնել ՀՀ տարածքային կառավարման և ենթակառուցվածքների նախարարությանը։ 
Միաժամանակ նախագծով առաջարկվում է նաև  «Հայաստանի Հանրապետության 2026 թվականի պետական բյուջեի մասին» ՀՀ օրենքում  և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ 1049 «Ճանապարհային ցանցի բարելավում» ծրագրի միջին նորոգմանը վերաբերող՝ «21020 «Միջպետական և հանրապետական նշանակության ավտոճանապարհների միջին նորոգում» միջոցառման անվանումը փոխել, քանի որ նշված ձևակերպումն արհեստականորեն սահմանափակում է մարզային (տեղական) նշանակության ավտոմոբիլային ճանապարհների միջին նորոգման հնարավորությունը։ Ընդ որում «Ավտոմոբիլային ճանապարհների մասին» ՀՀ օրենքը և ՀՀ կառավարության 2015 թվականի մարտի 19-ի N 596-Ն որոշումը, սահմանելով ավտոմոբիլային ճանապարհների միջին նորոգման հասկացությունը, ավտոճանապարհները չեն տարանջատում միջպետականի, հանրապետականի և մարզայինի (տեղական)։ 
Հաշվի առնելով նաև այն հանգամանքը,  որ մարզային (տեղական) նշանակության մի շարք ավտոճանապարհների երկարակեցությունը հիմնանորոգման փոխարեն հնարավոր է ապահովել միջին նորոգմամբ՝ խնայելով նաև բավականին մեծ գումարներ, առաջարկվում է 1049 ծրագրի «Ճանապարհային ցանցի բարելավում» «21020 «Միջպետական և հանրապետական նշանակության ավտոճանապարհների միջին նորոգում» միջոցառման բառերը փոխարինել «21020 «Պետական նշանակության ավտոճանապարհների միջին նորոգում» բառերով։ Վերոնշյալ փոփոխության արդյունքում անհրաժեշտ կլինի միջոցառման նկարագրության «Միջպետական և հանրապետական նշանակության ավտոճանապարհների պատվածքի մաշված վերին շերտի վերականգնում և շինարարական նորմերով նախատեսված սկզբնական որակական ցուցանիշների ապահովում» բառերը փոխարինել՝ «Միջպետական, հանրապետական և մարզային նշանակության ավտոճանապարհների պատվածքի մաշված վերին շերտի վերականգնում և շինարարական նորմերով նախատեսված սկզբնական որակական ցուցանիշների ապահովում» բառերով։
     3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

      Նախագիծը 2026 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:
      4. Իրավական ակտի կիրարկման դեպքում ակնկալվող արդյունքը. 
Սույն որոշման ընդունման արդյունքում կնորոգվեն միջպետական, հանրապետական նշանակության ավտոմոբիլային ճանապարհի որոշ հատվածներ՝ ապահովելով ավտոմոբիլային ճանապարհների երկարակեցությունը։ 

5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտներում ու ծախսերում փոփոխություն կատարելու անհրաժեշտություն չկա: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է միջպետական, հանրապետական նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում, ինչի շնորհիվ տարեկան կունենանք շուրջ 500 կմ վերանորոգված ճանապարհ։
